
Shri Chandrashekhara Nakshatramala

ಶ್ರೀಚಂದ್ರಶೇಖರನಕ್ಷತ್ರಮಾಲಾ

ಶ್ರೀಮಚ್ಛೃಂಗಗಿರೌ ಮಹಾಮಹಿಮನಿ ಪ್ರದ್ಯೋತಮಾನೇ ಮಠೇ
ನಿತ್ಯಂ ಸನ್ನಿಹಿತಾಂ ಹಿತಾಂ ಪ್ರಣಮತೇ ಶ್ರೀಶಾರದಾಂಬಾಂ ತಥಾ .

ಪ್ರಖ್ಯಾತಂ ಭುವಿ ಚಂದ್ರಮೌಲಿವಚಸಾ ಲಿಂಗಂ ಸಮಾರಾಧಯನ್
ಸಂಲೀನೋ ಮುದಿ ಚಂದ್ರಶೇಖರಗುರುಪ್ರಷ್ಠೋ ವಿಭಾತಿ ಸ್ಫುಟಂ .. 1..

ಮತ್ಪೂಜ್ಯಸ್ತ್ವಿತಿ ಭಾವನಾ ಸಮುದಿಯಾಲ್ಲೋಕಸ್ಯ ಯದ್ದರ್ಶನಾದ್
ಗಂಭೀರೈರ್ಮೃದುಭಿರ್ಯದೀಯಭಣಿತೈರ್ಮಂದಸ್ಮಿತೋಪಸ್ಕೃತೈಃ .
ಶ್ರೋತ್ರಂತಃಕರಣಂ ಶಿಲೋಪಮಮಪಿ ಪ್ರೇಯಾನ್ಮೃದುತ್ವಂ ಧ್ರುವಂ
ನಿತ್ಯಂ ನೃತ್ಯತು ಮೇ ಮನೋಮಧುಕರಸ್ತತ್ಪಾದಪದ್ಮದ್ವಯೇ .. 2..

ಚಂಡತ್ವಾಖ್ಯಾ ನ ವೃತ್ತಿರ್ಮನಸಿ ಸಮುದಿಯಾದ್ಯಸ್ಯ ಸತ್ತ್ವಪ್ರಧಾನೇ
ಸರ್ವೇ ಕಾಮಾಃ ಸಮಂತಾದ್ವಶಮುಪಗಮಿತಾಯಂ ವಿಜೇತುಂ ಪ್ರವೃತ್ತಾಃ .
ವೈರಾಗ್ಯಾಖ್ಯಾತ್ಸ್ವಕೀಯಾತ್ಸುದೃಢತರಭಟಾದ್ವಿಕ್ಲಬಂ ಹಂತಯಾತಾ
ಧಾವತ್ಸೂಕ್ತಂ ಜಪಂತೋ ವಿಲಯಮುಪಗತಾ ಜನ್ಮ ನೈವ ಪ್ರಯಾಯುಃ .. 3..
ದ್ರಢಿಮಾ ವಸತಿವಿಹೀನೋ ಮನೋಽನ್ತರೇ ಯನ್ಮಾನಸರಂಗೇ ಹಿ .

ನೃತ್ಯತಿ ತತ ಏವ ಸುಖಂ ನಿತ್ಯಂ ಯಃ ಶ್ರೀಗುರುರನುಭವತಿ ಸದಾ .. 4

ಶೇಷೋಽಪಿಯಸ್ಯ ಶಮದಾಂತಿಮುಖಾನ್ಗುಣಾನ್ನು
ನ ಧ್ಯಾತುಮಪ್ಯಲಮಿತಿ ಪ್ರತಿಯಂತಿ ಸರ್ವೇ .

ವಾಚಸ್ಪತಿಃ ಖಲು ಮತೌ ನ ಮತಂ ತದೀಯಂ
ಯಶ್ಚೇಹತೇ ನನು ತಥಾಪಿ ವಿಚಿತ್ರಮೇತತ್ .. 5..

ಖವೄಂದಂ ವ್ಯಾವೃತ್ತಂ ವಿಷಯಚಯತೋಯಸ್ಯ ಚ ಗುರೋಃ
ಸದಾ ನಿರ್ವ್ಯಾಪಾರಂ ತತ ಇಹ ಮನೋ ಬಾಹ್ಯವಿಷಯಾತ್ .

ನಿವೃತ್ತಂ ಚೈಕಾಗ್ರಂ ಪರಮಪದವೀಂ ಹಾ ಸುಖಮಯೀಂ
ಸ್ಪೃಶದ್ಬುದ್ಧಾವಸ್ಥಂ ಲಯಮುಪಗತಂ ಸ್ವಾತ್ಮಾನಿ ಪರೇ .. 6..

ರಹಸಿ ವಸತಿರ್ಯಸ್ಯ ಪ್ರೇಮಾಸ್ಪದಂ ನ ಜನಾಕುಲೇ
ಶ್ರುತಿರಪಿ ತಥಾಽಽಚಷ್ಟೇ ಧ್ಯಾನೋತ್ಸುಕಾನ್ಯತಿನಃ ಪ್ರತಿ .

ಅಯಮಪಿ ಗುರುಶ್ವಾಸುಪ್ನೇರಾಮೃತೇರಿತಿ ವಾಕ್ಯವಿ -

ತ್ಪ್ರವಿತತಮಿಹ ಧ್ಯಾನಾಸಕ್ತಃ ಸಮಸ್ತಿ ನ ಸಂಶಯಃ .. 7..

ಭಾವಂ ಭಾವಂ ಪರಮಪದವೀಂ ತತ್ತ್ವಸಾಕ್ಷಾತ್ಕೃತಿಂ ಯಃ
ಸಂಪದ್ಯಾಽಸ್ತೇ ನ ಖಲು ವಿಶಯೋಽತ್ರೇತ್ಯಹಂ ಪ್ರಬ್ರವೀಮಿ .

ಜೀವನ್ಮುಕ್ತಃ ಕ್ಷಪಯತಿ ಪರಂ ನೂನಮಾರಬ್ಧಕರ್ಮ
ಚ್ಛಾಂದೋಗ್ಯಸ್ಥಂ ಪ್ರವದತಿ ತಥಾ ತಸ್ಯ ತಾವದ್ವಚೋ ಹಿ .. 8..

ರತ್ವಾ ಬ್ರಹ್ಮಣಿ ನಿತ್ಯತೃಪ್ತಿಮನಿಶಂಯೋಽಸೌ ಮಹಾದೇಶಿಕಃ
ಪ್ರಾಪ್ತೋಽತೋ ನ ಹಿ ಕಿಂಚಿದಸ್ತಿ ಸಫಲಂ ಕಾರ್ಯೇ ಪರಂಯದ್ಯಪಿ .

“ಸಕ್ತಾಃ ಕರ್ಮಣಿ”ಪದ್ಯವಿತ್ತು ತದಪಿ ಸ್ವಾಮ್ಯರ್ಚನಾದ್ಯಾಃ ಕ್ರಿಯಾಃ
ಕುರ್ವನ್ನಸ್ತಿ ಹಿ ಲೋಕಸಂಗ್ರಹಮಹೋ ಕರ್ತುಂ ಸದಾ ಪ್ರೋತ್ಸುಕಃ .. 9..
ತೀಕ್ಷ್ಣಾ ಬುದ್ಧಿರ್ಯದೀಯಾ ಕಠಿನನಯಶಿಲಾಂ ಸ್ಫೋಟಯತ್ಯೇವ ನೂನಂ
ವಾಕ್ಯಾರ್ಥೋಕ್ತಿಃ ಸಭಾಯಾಂ ಪ್ರಚಕಿತಮನಸಃ ಕೋವಿದಾನ್ಸಂವಿಧತ್ತೇ .

ಪ್ರಶ್ನಾನ್ಶಾಸ್ತ್ರೇ ಯದೀಯಾನನಿತರಸುಲಭಾನ್ಯಃ ಸಮಾಘಾತುಮೀಷ್ಟೇ
ತಾದ್ದ್ರಾನ್ವಿದ್ವಾನ್ನ ಚಾಭೂನ್ನ ಹಿ ಭವತಿ ತಥಾ ನೋ ಭವಿಷ್ಯತ್ಯವನ್ಯಾಂ .. 10..

ಸ್ವಾಧೀನಾ ಮಣಿದೀಧಿತಿಪ್ರಭೃತಯೋ ಗ್ರಂಥಾಶ್ಚ ಗಾದಾಧರೀ
ನೃತ್ಯಂತೀ ಬಹುಧಾ ಪರಿಷ್ಕೃತಿಯುತಾ ಯತ್ಕಂಠರಂಗಸ್ಥಲೇ .

ತಸ್ಮಾದೇವ ಮಹಾನ್ಸುದೇಶಿಕವರೋ ವಿದ್ವತ್ಸಭಾಯಾಂ ನಯೇ
ತರ್ಕಾಖ್ಯೇ ವಿದಧಾತಿ ವಿಸ್ಮಯಕರಂ ಶಾರ್ದೂಲವಿಕ್ರೀಡಿತಂ .. 11..

ಮಿಥ್ಯಾತ್ವಂ ಜಗತಃ ಸುಯುಕ್ತಿಜಟಿಲಾಃ ಯದ್ವಾಗ್ಝರೀಃ ಶಾಂಕರೀಃ
ಲೋಕಾನಾಂ ಸ್ಪೃಶತಾಂ ಪ್ರಭಾತಿ ಸುತರಾಂ ತದ್ಭಾಲ್ಯರೂಪೇ ಸದಾ .

ಗಂಗಾಸ್ರೋತಸಿ ಮಜ್ಜನಂ ವಿದಧತಃ ಶ್ರೀದೇಶಿಕೇಂದ್ರಪ್ರಭೋಃ
ಸ್ವಾಂತಾಂತರ್ಮಲಮೇವ ನಾಸ್ತಿ ಪರಮಾನಂದಃ ಸಮಸ್ತಿ ಪ್ರಭಾನ್ .. 12..

ಯೋಗೀಂದ್ರೋಽಯಂ ಭವೇ ಪ್ರಾಚ್ಯಧಿಗತನಿಗಮಂ ಸಂಸ್ಮರನ್ನೇವ ಬಾಲ್ಯೇ
“ಆಚಾರ್ಯಾದ್ಧೈವ ವಿದ್ಯಾ” ಶ್ರುತಿವಚನವಶಃ ಸದ್ಗುರೋರ್ನ್ಯಾಯಶಾಸ್ತ್ರಂ .

ಶ್ರೀಮತ್ಪ್ರಸ್ಥಾನವಿದ್ಯಾಮಪಿ ಚ ಪಠಿತವಾನ್ಜೈಮಿನೀಯಂ ನಯಂ ಚ
ಶಾಬ್ದೀಂ ವಿದ್ಯಾಮವೈತೀತಿ ಕಥಮಪರಥಾ ತಾದೄಶೀ ವೈದುಷೀ ಸ್ಯಾತ್ .. 13..

ಗಿರೀಶಃ ಸದ್ಭಾಷ್ಯಂ ವ್ಯತನುತ ಪುರಾ ಶಂಕರಮಹಾ-
ಽವತಾರಂ ಪ್ರಾಪ್ತಃ ಸನ್ನಪರಥಯಿತುಂ ಭಾಷ್ಯಹೃದಯಂ .

ಜನಂ ಜ್ಞಾತ್ವೋದ್ಯುಕ್ತಂ ಪುನರಪಿ ಮಹಾದೇಶಿಕತಯಾ-
ವತೀರ್ಣೋ ನಿಷ್ಕೃಷ್ಟಾಮವಗಮಯಿತುಂ ಭಾಷ್ಯಸರಣಿಂ .. 14..

ಪಾಠನರೀತಿರ್ಯಸ್ಯಾಽವಿತರಸುಲಭೇತಿ ತಚ್ಛಿಷ್ಯತಾಂ ಪ್ರಾಪ್ತಾಃ .
ಆಚಕ್ಷೀರನ್ ಸುದೃಢಂ ತದ್ವಿಷಯೇ ಸಾಕ್ಷಿಭೂತೋಽಹಂ .. 15..

ದಕ್ಷೋಽಸೌ ವಿಷಯೋಪಪಾದನ ಇತಿ ಶ್ರುತ್ವಾ ಕಲಾರ್ಥಿವ್ರಜಾಃ

ಶೀಘ್ರಂ ಶೃಂಗಗಿರಿಂ ಸಮೇತ್ಯ ಸಹಸಾ ಯಚ್ಛಿಷ್ಯಭಾವಂ ಗತಾಃ .
ಯಚ್ಛಕ್ತಿಂ ಮಹತೀಮಹೋ ಪ್ರವಚನೇ ದೃಷ್ಟ್ವಾ ಗತಾ ವಿಸ್ಮಯಂ
ಪೂರ್ವಂಯಾವಗತಿರ್ಗುರೌ ಪ್ರಮಿತಿತಾಂ ತಸ್ಯಾಂ ಹಿ ನಿಶ್ಚಿನ್ವತೇ .. 16..

ತತ್ತಾದೃಕ್ಷೇ ಸಚ್ಚಿದಾನಂದವಿಲಾಸಮಂದಿರೋನಿತ್ಯಂ .

ಶುದ್ಧಾನ್ಪೂಜ್ಯಾನ್ಮಂತ್ರಾನ್ಜಾಪಂ ಜಾಪಂ ನಿತ್ಯಸುಖೇ ಲಗ್ನಃ .. 17..
ಲಗತಿ ಸತತಂ ಸ್ವಾಂತಂ ಶುದ್ಧೇ ಪರಮಾತ್ಮನಿಯಸ್ಯ ತು
ವ್ಯವಹೃತಿರಪಿ ಶ್ರೇಷ್ಠಾ ಗೀತೋದಿತಸ್ಥಿತಧೀಸಮಾ .

ಅಶನವಸನಪ್ರಷ್ಠಾನ್ಹೇತೂನ್ಶರೀರಪರಿಸ್ಥಿತೇ-
ರ್ನೇ ಗಣಯತಿಯಃ ಪ್ರಾರಬ್ಧಾಽಽಖ್ಯಾ ಕೃತಿಸ್ತು ನಯೇದಿತಿ .. 18..

ಜಾನೇಽಹಂಯತಿರಾಡಸಾವುಪರತಃ ಪ್ರತ್ನೇ ಭವೇ ಸಂತತಂ
ಯೋಗಾಭ್ಯಾಸರತೋ ಮೃತಸ್ತ್ವನಿಯತಾತ್ಪ್ರಾರಬ್ಧಕರ್ಮಕ್ಷಯಾತ್ .

ನಾಪ್ತೋಯೋಗಫಲಂ ಚ ಕೃಷ್ಣವಚನಪ್ರಾಮಾಣ್ಯತೋಯೋಗಿನಾಂ
ವಂಶೇ ಜಾತ ಇತಿ ಧ್ರುವಂ ಹ್ಯಪರಥಾ ತ್ವೇವಂವಿಧಃ ಸ್ಯಾತ್ಕಥಂ .. 19..

ವಿಧ್ಯೈಕದೇಶಮಪಿಯತ್ಸವಿಧಾದನಾಪ್ತ್ವಾ
ಯತ್ಸನ್ನಿಧಿಸ್ಥಿತಿಮಹಂ ಸಮುಪೇತ ಏವ .

ಧನ್ಯಂ ಸ್ವಕಂ ಧ್ರುವಮಹೋ ಸತತಂ ವಿಜಾನನ್
ಕತ್ಥೇ ಖಲು ಪ್ರವಿದುಷಾಂ ಸವಿಧೇ ಸದಾ ಮಾಂ .. 20..

ಜಯ ಜಯ ದೇಶಿಕವರ್ಯ ದರ್ಶನಮಾತ್ರೇಣ ಜನಾನ್ಪ್ರೀಣಯಸಿ .

ಭಾವತ್ಕಪಾದನಲಿನಂ ಮಚ್ಚಿತ್ತೇ ಭಾಸತಾಂ ಸತತಂ .. 21..

ಯಂ ಪುತ್ರಂ ಪ್ರಾಪ್ಯ ವಿದ್ವಾನ್ಸ್ವಕೃತಸುಕೃತತಃ ಪ್ರಾಗ್ಭವೇ ಗೋಪಶಾಸ್ತ್ರೀ
ಲಕ್ಷ್ಮ್ಯಂಬಾಖ್ಯಾ ಸತೀ ಚ ಧ್ರುವಮಮಿತಮುದಂ ಪ್ರಾಪ್ಯ ಚೇತ್ಥಂ ಜಗತ್ಯಾಂ .

ಪ್ರಖ್ಯಾತಿಂ ಪ್ರಾಪ್ತವಂತೌ ಸುಜನಿಸಫಲತಾಂ ಯಾತವಂತಾವಿಮೌ ದ್ವೌ
ಪ್ರಾಚೀನೇ ಜನ್ಮನೀಮಾವತಿಸುಕೃತವಯಂ ಸಾಧ್ವಕಾರ್ಷ್ಟಾ ಸುಭಕ್ತ್ಯಾ .. 22..
ತೇ ವಿದ್ವಾಂಸಃ ಸುಕೃತಿಪುರುಷಾ ಜನ್ಮಸಾಫಲ್ಯವಂತಃ
ಶಾಸ್ತ್ರಾಂಬೋಧೇಃ ಸುತರಣಫಲಂ ನಿತ್ಯಮಾಸಾದಯಂತಃ .
ಯೇಽಮೀ ನಿತ್ಯಂ ಸಹನಿವಸತಿಂ ದೇಶಿಕೇಂದ್ರೇಣ ಶಾಸ್ತ್ರೇ
ವಾದಾಖ್ಯಾಂ ಚ ಪ್ರವಿತತಕಥಾಂ ಕುರ್ವತೇಮೋದಮಾನಾಃ .. 23..
ತದ್ದೇಶಿಕಸ್ವಾಮಿಗುರೋಃ ಸಮಾಸೀತ್ಪಿತಾಮಹಃ ಪಂಡಿತತಲ್ಲಜೋ ಹಿ .

ಶಬ್ದಾದಿಶಾಸ್ತ್ರೇ ಗುರುವೈದುಷೀ ಚ ತತೋಽಭವದ್ಧೇತುಸಮಂ ಹಿ ಕಾರ್ಯಂ .. 24..

ಮಾಂ ಭಾತಿ ಚೈವಂ ಯತಿಭಾವಯುಕ್ತಃ
ಸಂತ್ಯಜ್ಯ ಗೇಹಂ ಪರಿಧಾವತೀತಿ .

ಸರ್ವಾನ್ ಜನಾನ್ ಬೋಧಯಿತುಂ ಮುನೀಂದ್ರಃ

ಸಂನ್ಯಾಸಮಾಪ್ನೋತ್ಪರಿಧಾವಿವರ್ಷೇ .. 25..

ಸ ಹ್ಯಾರ್ತಾನಾಂ ಸುರಕ್ಷಾನಿಯಮನವಿಧಿನಾ ನಾಶಯನ್ನಾರ್ತಿವೃಂದಂ

An exquisite garland of twentyseven verses commemorative of

the Pontificate of His Holiness wherein the first letter of

each of the verses is culled successively from the Mahamantra :-

“ಶ್ರೀಮತ್ ಚಂದ್ರಶೇಖರಭಾರತೀಸ್ವಾಮಿಯೋಗಿಪಾದತಲಜಾಃ ವಿಜಯಂತೇ
ತಮಾಂ ಸದಾ”

